
XVIII – XIX ASRLARDA BUXORO AMIRLIGI SAVDO MAJMUALARINING XALQARO 

TIJORATDAGI O‘RNI 

 

Sharopov Dilshod Ravshan o‘g‘li, 

Buxoro davlat universiteti o‘qituvchisi 

 

Annotatsiya. Ushbu maqolada Buxoro amirligidagi savdo majmualarining iqtisodiy va ijtimoiy 

hayotdagi o‘rni atroflicha  tahlil qilingan. Savdo majmualari savdo – sotiq aloqalarini rivojlantirish va tashqi 

va ichki savdo jarayonlarini muvofiqlashtirishda muhim ahamiyat kasb etgan. XVIII–XIX asrlarda Buxorodagi 

karvonsaroylar soni sezilarli darajada ortib, ular alohida ixtisoslashgan savdo markazlariga aylangan. 

Rossiya va boshqa davlatlar bilan savdo aloqalarining jadallashishi natijasida karvonsaroylarning ahamiyati 

yanada ortgan. Maqolada tarixiy manbalar va tadqiqotlarga asoslanib, Buxorodagi eng yirik 

karvonsaroylarning funksional xususiyatlari va ularning iqtisodiy tizimdagi o‘rni yoritilgan. Mazkur tadqiqot 

XVIII – XIX asrlarda Buxoro amirligining savdo infrastrukturasini o‘rganishda muhim ilmiy ahamiyatga ega. 

Kalit so‘zlar: Buxoro amirligi, savdo – sotiq, karvonsaroylar, savdo aloqalari, iqtisodiy tizim, tashqi 

savdo, hunarmandchilik, tarixiy manbalar. 

 

МЕСТО ТОРГОВЫХ КОМПЛЕКСОВ БУХАРСКОГО ЭМИРАТА В 

МЕЖДУНАРОДНОЙ ТОРГОВЛЕ В XVIII–XIX ВВ. 

 

Аннотация. В статье дается подробный анализ роли торговых центров в экономической и 

общественной жизни Бухарского эмирата. Торговые центры стали играть важную роль в развитии 

торговых отношений и координации процессов внешней и внутренней торговли. В XVIII–XIX веках 

число караван-сараев в Бухаре значительно возросло, и они стали специализированными торговыми 

центрами. Значение караван-сараев еще больше возросло в связи с активизацией торговых связей с 

Россией и другими странами. В статье на основе исторических источников и исследований 

освещаются функциональные особенности крупнейших караван-сараев Бухары и их роль в 

экономической системе. Данное исследование имеет важное научное значение в изучении торговой 

инфраструктуры Бухарского эмирата XVIII-XIX вв. 

Ключевые слова: Бухарский эмират, торговля, караван-сараи, торговые связи, экономическая 

система, внешняя торговля, ремесла, исторические источники. 

 

THE ROLE OF TRADE COMPLEXES OF THE BUKHARA EMIRATE IN 

INTERNATIONAL TRADE IN THE 18TH – 19TH CENTURIES 

 

Abstract. This article comprehensively analyzes the role of trade complexes in the Bukhara Emirate in 

economic and social life. Trade complexes played an important role in the development of trade relations and 

the coordination of external and internal trade processes. In the 18th – 19th centuries, the number of 

caravanserais in Bukhara increased significantly, and they became separate specialized trade centers. As a 

result of the intensification of trade relations with Russia and other countries, the importance of caravanserais 

increased even more. The article, based on historical sources and research, highlights the functional features 

of the largest caravanserais in Bukhara and their role in the economic system. This study is of significant 

scientific importance in studying the trade infrastructure of the Bukhara Emirate in the 18th – 19th centuries. 

Keywords: Bukhara Emirate, trade, caravanserais, trade relations, economic system, foreign trade, 

crafts, historical sources. 

 

Buxoroda savdo majmualarining ahamiyati 248arapl iqtisodiy hayotining turli jabhalarida namoyon 

bo‘lgan. Ular mintaqaviy va xalqaro savdo jarayonlarini tartibga solish, savdogarlarga qulaylik yaratish va 

mahsulotlarni saqlash uchun mo‘ljallangan maxsus inshootlar sifatida faoliyat yuritgan. Shuningdek, ushbu 

savdo maskanlari davlat tomonidan soliqlar yig‘ish, iqtisodiy boshqaruvni samarali yo‘lga qo‘yish va tijorat 

munosabatlarini mustahkamlashda ham muhim o‘rin tutgan. Karvonsaroylar shuningdek, hunarmandchilik 

markazlari va turli xizmat ko‘rsatish muassasalarining shakllanishiga ham zamin yaratgan. 

Buxoro shahri Markaziy Osiyoning eng qadimiy va muhim savdo markazlaridan biri bo‘lib, asrlar 

davomida xalqaro savdo yo‘llari chorrahasi sifatida rivojlanib kelgan. Ayniqsa, Buyuk Ipak yo‘li davrida 

Buxoro mintaqadagi eng yirik iqtisodiy va madaniy markazlardan biri sifatida shakllangan. Savdo 

aloqalarining rivojlanishi va savdogarlar uchun qulay infratuzilmaning yaratilishi bu 249arapl iqtisodiy 

taraqqiyotida muhim rol o‘ynagan. Bu jarayonda karvonsaroylar alohida ahamiyat kasb etib, ular nafaqat 

savdogarlar va sayohatchilar uchun vaqtincha turar-joy, balki savdo va moliyaviy aylanmalar markazi 

vazifasini ham bajargan. 

Buxoro amirligi qo‘shni xonliklar va davlatlar bilan faol tashqi savdo aloqalarini olib 249arapl. Savdo 

munosabatlarining rivojlanishi va jadallashuvi karvonsaroylarning ahamiyatini oshirib, karvon yo‘llarining 

xavfsizligini ta’minlash masalasiga alohida e’tibor qaratishni talab qilgan. Buxoroning koʼplab 

karvonsaroylari yagona reja asosida qurilgan[1: 100]. Karvonsaroylarning aksariyati XVIII asr oxiri XIX asr 

boshlarida barpo etilgan. Ilmiy tadqiqotlarda XIX asr boshlarida 10 ta karvonsaroy bo‘lganligi qayt etilgan 

bo‘lsa, P.I.Demezon o‘z esdaliklarida 25 ta karvonsaroyni eslab o‘tgan[2: 58].   Demak, karvonsaroylar 

iqtisodiy munosabatlarining asosi sifatida muhim ahamiyatga ega bo‘la boshlagan. 

Buxoro qadimiy Ipak yo‘lining eng muhim markazlaridan biri bo‘lib, asrlar davomida savdo, madaniyat 

va ilm-fan markazi sifatida tanilgan. Savdo aloqalarining rivojlanishi bilan shaharda karvonsaroylar qurilgan 

bo‘lib, ushbu inshootlar tijoratni qo‘llab-quvvatlash, savdogarlarning xavfsizligini ta’minlash hamda ularga 

qulay yashash sharoitlarini yaratish maqsadida barpo etilgan. XVIII asr o‘rtalaridan XX asr boshlarigacha 

bo‘lgan davrda Buxoro amirligi o‘zbek davlatchiligi tarixida muhim o‘rin egallagan bo‘lib, iqtisodiy hayotni 

rivojlantirishga alohida e’tibor qaratilgan. Ayniqsa, tadbirkorlikni qo‘llab-quvvatlash va amirlikdagi savdo 

aloqalarini mustahkamlash asosiy vazifalardan biri bo‘lgan. 

 E.K.Meyendorf qaydlarida 14 ta karvonsaroy nomi keltirilgan bo‘lib, ulardan eng kattasi 1819-yilda 

qurilgan Abdullajon karvonsaroyi ekanligi ta’kidlanadi[1:100]. N.V.Xanikov Buxoroda XIX asr 40-yillarida 

24 toshli va 14 ta yog‘ochli karvonsaroy mavjudligi haqida ma’lumot keltirilgan[3:88,89]. Karvonsaroylar 

sonining ortib borishi va sayyohlar asarlarida eslab o‘tilishi savdo ishlarining amirlikda bir qadar 

rivojlanganligi bilan bog‘lasak bo‘ladi. 

XIX asrning 60-yillarida Buxoroda karvonsaroylarning soni 40 ga yaqin edi. XIX asrning 40-yillari 

boshida Qarshida 3 ta, 1863-yilda esa 10 ta karvonsaroy faoliyat ko‘rsatgan. XIX asrning 60-yillarida 

Shahrisabzda 7 ta, Kitobda esa 3 ta karvonsaroy bo‘lgan[4:19]. Amirlikning turli hududlarida joylashgan 

karvonsaroylar haqida Y. Skayler, H. Vamberi va E. Meyendorf kabi sayyohlarning asarlarida turli 

ma’lumotlar keltirilgan. Ushbu ma’lumotlarning qayd etilishi Buxoro amirligining iqtisodiy salohiyatini 

hamda karvonsaroylarning amirlik ijtimoiy-iqtisodiy hayotidagi o‘rnini aniqlashda muhim ilmiy manba 

sifatida ahamiyat kasb etadi. 

Yirik shaharlarda joylashgan karvonsaroylar nafaqat savdogarlar uchun vaqtincha yashash maskani, 

balki ulgurji savdo jarayonlari olib boriladigan hamda zarur soliqlar yig‘iladigan iqtisodiy markaz sifatida ham 

xizmat qilgan. Shuningdek, ayrim karvonsaroylarda hunarmandchilik ustaxonalari joylashib, ular savdo-sotiq 

bilan bog‘liq ishlab chiqarish faoliyatini ham amalga oshirgan. Karvonsaroylar bu keng koʻlamli faoliyati 

sababli katta daromad 249arapl boʻlgan[5:84]. Karvonsaroylardagi hujralarda, odatda, 10 dan 15 nafargacha 

yo‘lovchi istiqomat qilgan. Biroq, karvonsaroylardagi ijara haqi va uning belgilanish tartibi haqida manbalarda 

yetarlicha ma’lumot uchramaydi. E.K.Meyendorf asarida XIX asr boshlarida karvonsaroylarda ijara haqi 16 

rubl miqdorida bo‘lganligi qayd etilgan[1:100]. Karvonsaroylarning aksariyati xayriya ishlari uchun vasiyat 

qilingan mablag‘lar yoki vaqflar hisobidan qurilganligi sababli, ulardan tushgan daromad madrasalar yoki 

mullalar, masjid imomlariga tegishli bo‘lgan. 

XIX asr o‘rtalari va uchinchi choragida Buxoro amirligi iqtisodiyotida hunarmandchilik korxonalari 

muhim rol o‘ynagan. Bu davrda poytaxt Buxoro hamda amirlikning Samarqand, Qarshi, Shahrisabz, Xo‘jand, 

Jizzax, Karmana, G‘ijduvon va boshqa yirik shaharlarida mohir hunarmandlar yuzga yaqin turli kasb-hunar 

bilan shug‘ullanib, sifatli va nafis buyumlar ishlab chiqargan. Xususan, to‘quvchilar tayyorlagan turli matolar, 

zargarlarning tilla va kumush taqinchoqlari, Buxoro zardo‘zlarining zar chopon, xalat, do‘ppi, ro‘mol va 

boshqa kiyim-kechaklarni zar ip bilan mohirona tikkanlari, kandakorlar va miskarlarning buyumlari, yog‘och 

va ganch o‘ymakorligi namunalari, kulollar va duradgorlar, temirchilar va etikdo‘zlar tayyorlagan mahsulotlar 

nafaqat ichki bozorda, balki ko‘plab xorijiy davlatlarda ham shuhrat qozongan.  

N.Xanikov XIX asrning 40-50-yillarida Buxoro va Xiva o‘rtasidagi savdo aloqalari ancha sust bo‘lib, 

amirlik va xonlik o‘rtasida yiliga 1000–1500 tuyada yuklar tashilganini ta’kidlaydi. Xivalik savdogarlar 

Buxorodan Nil bo‘yoği va ko‘k choy, hind hunarmandlari tomonidan to‘qilgan guldor matolar 

249arap‘yoqlarni xarid qilishgan[6:86]. Savdo ishlari yakunlangunga qadar karvon vakillari karvonsaroylarda 

tunashgan. 

Buxoroda Chorsu (chorraha) nomi bilan mashhur beshta yopiq bozor mavjud. Bu Chorsui Kalon (katta 

bozor), Chorsui Zargaron (kumush va oltin buyumlar sotuvchilari), Chorsui Sarrafon (pul almashtiruvchilar), 

Chorsui Berinj (guruch) va tuyalar uchun egarlar ishlab chiqariladigan Tukumdoʼzi kabilar mavjud. Ushbu 

yirik bozorlarning har birida kichik bozorlar ham bor. Shuningdek, tim deb nomlanuvchi boshqa ikkita yopiq 

bozor ham mavjud. Birinchi timda Buxoroda ishlab chiqarilgan adras, roʼmolcha va poyabzallar, ayollar 

poyabzali hamda turli ipak matolar sotiladi. Ikkinchisi esa Timi Safed (oq bozor) unda faqat rus va ingliz 

matolari sotiladi. Shaharning barcha bozorlarini roʼyxatga olish juda uzoq vaqt talab etadi. Biz oʼzimiz, bu 

katta bozorlardan tashqari, har bir chorrahada Seri Bazar nomi bilan mashhur boʼlgan kichik bozorlar borligini 

koʼramiz. [1:100] 

XIX asrning ikkinchi yarmidan boshlab Buxoro amirligining xorijiy davlatlar bilan savdo aloqalarida 

Rossiya yetakchi o‘rin egallagan va asosiy savdo hamkorlaridan biri sifatida muhim ahamiyat kasb etgan. 

Buxoro amirligining tashqi savdo aloqalarida Buxoro, Qarshi va Samarqand shaharlari asosiy tijorat 

markazlari sifatida muhim rol o‘ynagan. Ushbu shaharlardagi bozor va karvonsaroylar Rossiyadan keltirilgan 

mahsulotlarni katta miqdorda sotib olish imkoniyatini ta’minlagan. Bu davrda har yili Rossiyadan Buxoroga 

25-30 ming tuya orqali turli xil savdo mollari yetkazib kelingani qayd etilgan[7:33]. Fikrimizcha, o‘ziga yaqin 

bo‘lgan Xiva xonligiga nisbatan 20 baravardan ortiqroq tuyalarda savdo mollarining keltirilganligi karvon 

yo‘llarida xavfsizlik ta’minlanganligi va karvonsaroylarda katta hajmdagi yukni saqlash imkoniyati bilan 

bog‘liq. Buxoroning koʼplab karvonsaroylari yagona reja asosida qurilgan. Ular katta kvadrat shakldagi ikki 

qavatli binolardir, ularning tashqi devorlarida shaharning deyarli barcha binolaridagi kabi derazalar yo‘q. 

Birinchi qavatda eshiklari hovliga ochiladigan tor chuqur omborxonalar joylashgan; ikkinchi qavatda 

savdogarlar, hunarmandlar, hindlar, buxoroliklar yoki tatarlar tashrif buyurishadi. Omborxonalarga, 

shuningdek, ikinchi qavatdagi xonalarga yorugʼlik eshik orqali yoki eshik ustiga o’yilgan kichik derazalar 

orqali kiradi. P. I. Demezon oʼzining (“Записки о Бухарском ханстве”) esdaligida Buxorodagi mavjud 

karvonsaroylarni 25 ta ekanligini taʼkidlagan boʼlsada, 23 ta karvonsaroy haqida maʼlumotlarni keltirgan. Bu 

karvonsaroylar aholisi har qanday o’yin-kulgilar taqiqlangan va mirshablar tomonidan kaltaklanish xavfisiz 

o’ynash, kulish, chekish mumkin bo’lmagan shaharda juda qimmatli bo’lib ko’rinadigan ba’zi imtiyozlardan 

foydalanadi. Hindlar, afgʼonlar bir soʼz bilan aytganda, barcha xorijliklar karvonsaroylarda chekishadi, lekin 

buxoroliklar bu yerda ham zavq olishga jurʼat etmaydilar. Ular o‘z vatandoshlari oldida juda ko‘p 250araple 

elliklarga qaraganda koʼproq ehtiyot boʼlishadi. Lekin bu oʼzbek zodagonlari va ularning xizmatidagi 

odamlarga taalluqli emas. Mirshablar ularning o‘z uylarida sodir bo‘layotgan narsalarga aralashishga jurʼat eta 

olmaydi. Buxoroda xorijliklarning eʼtiborini, albatta, koʼplab masjidlar tortadi. Eski masjidlar qurilishi bilan 

ham diqqatga sazovordir. Butun shaharda faqat uchta katta masjid bor, u yerda juma kunlari umumiy namozlar 

oʼqiladi. Birinchisi, Kalon masjidi – Mir Arab minorasi yaqinida joylashgan va qizil Arslon xon tomonidan 

qurilgan. Ikkinchisi Gavkushon (qassoblar) masjidi, uchinchisi – saroyga juda yaqin. P.I.Demezon esdaligida 

keltirilishicha “bulardan tashqari, yana ikkita jome masjidi bor: Bozori Alar (tutatqi bozori) yaqinida 

joylashgan Mag‘oki va Misgaron (qalay bozori) katta bozorlari yaqinida joylashgan masjid”. 

Buxoro karvonsaroylari qurilishiga e’tibor qaratadigan bo‘lsak, an’anaviy Sharq me’morchiligiga xos 

uslubda bunyod etilgan bo‘lib, quyidagi xususiyatlarni o‘zida jamlagan: 

 • Mustahkam devorlar va baland darvozalar; 

 • Ichki hovli va favvoralar; 

 • Haroratni saqlash uchun qalin g‘isht devorlar; 

 • Savdogarlar uchun alohida xonalar va omborlar 

XIX asr 80-yillarida bir qator katta-kichik bozorlar bo‘lib, barchasining atrofida karvonsaroylar mavjud 

bo‘lgan. Ilmiy adabiyotlarda tashqi savdoda katta ahamiyatga ega bo‘lgan karvonsaroylar haqida ham 

ma’lumotlar uchraydi. Xususan, Rossiyadan kelayotgan karvonning Buxorodan 50-60 verst masofada 

joylashgan “Nazarboy gumbaz” karvonsaroyiga joylashganligini P.Neboslinn yozib qoldiradi[8:2-3]. Qo‘qon 

xonligi bilan kechgan savdo munosabatlarida ham o‘zining alohida karvonsaroyi bo‘lgan. P.I.Demezon 

Qo‘qondan keltirilgan 250arap Buxoroning “Yangi Saroyi Barra” karvonsaroyiga yetkazilib, shu yerdan 

Buxoro va uning boshqa shaharlariga taqsimlanganligini ta’kidlagan[9:170-173]. Bundan xulosa qilish 

mumkinki, har bir hudud Buxoroda o‘zining ishonchli karvonsaroyiga ega bo‘lgan.  

Amirlik hududida karvonsaroylar sonining ortib borishi savdo munosabatlarida katta 250arap 

ayirboshlash bilan chambarchas bog‘liqdir. XX asr boshlariga kelib, Buxoroda 60 dan ortiq karvonsaroy 

mavjud bo‘lgan[10:86]. Savdo hajmining kengligi omborlar va tovarlarni saqlash uchun mo‘ljallangan joylar 

orqali namoyon bo‘ladi. Karvonsaroylar ham, savdo rastalari singari, ma’lum bir 250araple‘yicha 

ixtisoslashgan. 

Xulosa. Buxoro qadimiy Ipak yo‘lining muhim savdo markazi bo‘lib, karvonsaroylar iqtisodiy va 

ijtimoiy hayotda katta ahamiyat kasb etgan. XVIII–XIX asrlarda savdo munosabatlarining rivojlanishi bilan 

Buxoro amirligi hududida karvonsaroylar soni sezilarli darajada ortdi. Karvonsaroylar nafaqat savdogarlar 

uchun qulay yashash va yuk saqlash joyi, balki iqtisodiy markaz sifatida ham xizmat qilgan. XIX asrning 

ikkinchi yarmida Rossiya Buxoroning asosiy savdo hamkoriga aylangan bo‘lib, yillik savdo hajmi o‘sgan. 

Buxorodagi karvonsaroylar mustahkam devorlar, ichki hovlilar va omborlarga ega bo‘lib, har biri ma’lum 

savdo yo‘nalishiga ixtisoslashgan. XX asr boshlariga kelib, shaharda 60 dan ortiq karvonsaroy mavjud bo‘lib, 

ular amirlikning iqtisodiy salohiyatini mustahkamlashda muhim rol o‘ynagan. 

